
			1. ՀՀ ֆինանսների նախարարություն
	03.07.2023թ.

	
	01/26/12321-2023

	1.Գնումների մասին ՀՀ օրենսդրության համաձայն պայմանագրի կառավարումն իրականացնում է պատվիրատուն, հայտնում ենք, որ կապալառուի նկատմամբ տույժերի և տուգանքների հաշվարկման կամ չհաշվարկման հարցը պետք է որոշվի պատվիրատուի կողմից՝ հիմք ընդունելով պայմանագրով դրանց կիրառման համար նախատեսված պայմանները: Ավելին, նշված օրենսդրության համաձայն ՀՀ կառավարությունը չունի տեղական ինքնակառավարման մարմինների կարիքների համար գնումների կատարման դեպքում նման թույլտվություն տալու իրավասություն:Հետևաբար անհրաժեշտ է նախագծի 1-ին կետից հանել նշվածին վերաբերող կարգավորումները:
2.Նախագծի ընդունումը հիմնավորող փաստաթղթում անհրաժեշտ է բացահայտել, թե՝ առաջարկվող համադրումները կատարվելու դեպքում դրանք հանգեցնելու են պայմանագրի արժեքի ավելացման, նվազեցման, թե գինը մնալու է անփոփոխ, նման տեխնիկական վրիպակը արդյոք շտկված է նախագծային փաստաթղթերում և այն ենթարկվել է փորձաքննության, թե ոչ, նախագծային փաստաթղթերը մշակողի և փորձաքննողի նկատմամբ կիրառվելու են ՀՀ կառավարության 04/05/2017թ. թիվ 526-Ն որոշմամբ հաստատված կարգի 33-րդ կետի 11-րդ և 14-րդ ենթակետերով նախատեսված պատասխանատվության միջոցները, թե ոչ:
3.Նախագծում նշված գնման գործընթացը սկսվել է մինչև 02/11/2022թ, ապա անհրաժեշտ է նախագծի նախաբանից հանել հիշյալ կարգի 3-րդ և 57.1-րդ կետերին կատարված հղումները: Հակառակ դեպքում նախաբանից պետք է հանել կարգի 3-րդ և 57-րդ կետերին կատարված հղումները:


	Ընդունվել է, նախագիծը լրամշակվել է

	2.Հայաստանի Հանրապետության արդարադատության նախարարություն
	31.07.2023թ.

	
	N /27.2/34934-2023

	1. Նախագծի 1-ին կետով նախատեսվում է Թույլատրել Երևանի քաղաքապետարանին «Վի Քեյ Գրուպ» ՍՊ և «Էն Շին» ՍՊ ընկերությունների /Կոնսորցիում/ հետ 2023 թվականի փետրվարի 20-ին կնքված  N ԵՔ-ԲՄԱՇՁԲ-23/22 պայմանագրում չկիրառել Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 3-րդ ենթակետով պայմանավորված աշխատանքների փոխարինման պայմանագրային գնի տասնհինգ տոկոսի սահմանաչափը, իսկ նույն կետի 1-ին ենթակետով նախատեսվում է, որ Երևան քաղաքի «Հաղթանակ» կամրջի բարեկարգմանաշխատանքների ձեռքբերման նպատակով՝ Երևանի քաղաքապետարանի և «Վի Քեյ Գրուպ» ՍՊ և «Էն Շին» ՍՊ ընկերությունների /Կոնսորցիում/ հետ 2023 թվականի փետրվարի 20-ին կնքված կապալային աշխատանքների կատարման N «ԵՔ-ԲՄԱՇՁԲ-23/22» ծածկագրով գնման պայմանագրում, աշխատանքների  փոխարինումն այլ բնութագրեր ունեցող աշխատանքներով միասին գումարային արտահայտությամբ կազմում են պայմանագրի գնի 70 տոկոսը: 		      Այս առումով հարկ ենք համարում նշել, որ համաձայն Հայաստանի Հանրապետության կառավարության 2017 թվականի մայիսի 4-ի N526-Ն որոշման N 1 հավելվածի 57.1-րդ կետի՝ Յուրաքանչյուր առանձին դեպքում, հիմնավորելով պայմանագրի կատարման և (կամ) կառավարման առանձնահատկությունը, պատվիրատուն կարող է պայմանագրով նախատեսված ապրանքի մատակարարման, աշխատանքների կատարման կամ ծառայությունների մատուցման ընթացքում դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը պայմանագրում սույն կարգի 56-րդ կետով նախատեսված պայմաններից տարբերվող պայմաններ սահմանելու կամ սահմանված պայմանները չկիրառելու համար:
Այս դեպքում, Հայաստանի Հանրապետության կառավարությունը, հաշվի առնելով պայմանագրի կատարման և (կամ) կառավարման առանձնահատկությունը, կարող է իր որոշմամբ թույլատրել սահմանել պայմանագրում սույն կարգի 56-րդ կետով նախատեսված պայմաններից տարբերվող պայմաններ կամ չկիրառել սահմանված պայմանները:	
Սույն կետը չի վերաբերում այն դեպքերին, երբ պայմանը սահմանված է օրենքով կամ բխում է օրենքի պահանջից: »			             Վերոգրալի կապակցությամբ հայտնում ենք, որ համաձայն «Գնումների մասին» օրենքի 25-րդ հոդվածի 1-ին մասի 2-րդ կետի՝ արգելվում է փոփոխել պայմանագրով նախատեսված ապրանքների, աշխատանքնեի և ծառայությունների բնութագրերը:
Ոււստի գտնում ենք, որ Նախագծով առաջարկվող փոփոխությունները անհրաժեշտ է դիտարկել վերոնշյալ կարգավորումների համատեքստում:	 2. Նախագծի 2-րդ կետը անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 6-րդ մասը համաձայն որի՝ Անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ: 
	Չի ընդունվել  
1. «Գնումների մասին» օրենքի 5-րդ հոդվածի 1-ին մասի 6-րդ կետի համաձայն՝ նույն օրենքի նպատակի և պահանջների կատարման ապահովման համար Հայաստանի Հանրապետության կառավարությունը հաստատում է՝ նույն օրենքով նախատեսված գնում կատարելու ընթացակարգերի կիրառման կարգը և դրանց առանձնահատկությունները:
Հիմք ընդունելով «Գնումների մասին» օրենքի 5-րդ հոդվածի 1-ին մասի 6-րդ կետը՝ Հայաստանի Հանրապետության կառավարությունը 2017 թվականի մայիսի 4-ի N 526-Ն որոշմամբ հաստատել է «Գնումների գործընթացի կազմակերպման կարգը» (այսուհետ՝ Կարգ), որով կարգավորվել են «Գնումների մասին» օրենքով նախատեսված գնման գործընթացների կիրարկման հետ կապված հարաբերությունները և դրանց առանձնահատկությունները:
Կարգի 56-րդ կետով նախատեսվել են այն դեպքերը, երբ արգելվում է պայմանագրում, իսկ եթե պայմանագրի գինը գործոնային է, ապա նաև այդ պայմանագրին կից հաջորդող յուրաքանչյուր տարիներին կնքված համաձայնագրում կատարել այնպիսի փոփոխություններ, որոնք հանգեցնում են գնվող ապրանքների, աշխատանքների և ծառայությունների ծավալների կամ ձեռք բերվող գնման առարկաների միավոր գնի  կամ պայմանագրի գնի արհեստական փոփոխման: Նույն կետի 3-րդ ենթակետով նախատեսված է, թե որ դեպքերում է պայմանագրով նախատեսված ապրանքների, աշխատանքների կամ ծառայությունների փոխարինումն այլ բնութագրեր ունեցող ապրանքներով, աշխատանքներով կամ ծառայություններով համարվում արհեստական:
Կարգի 57.1-ին կետով թույլատրվում է պատվիրատուին յուրաքանչյուր առանձին դեպքում, հիմնավորելով պայմանագրի կատարման և (կամ) կառավարման առանձնահատկությունը՝ դիմելու ՀՀ Կառավարությանը՝ հայցելով վերջինիս թույլտվությունը պայմանագրում նույն կարգի 56-րդ կետով նախատեսված պայմաններից տարբերվող պայմաններ սահմանելու կամ սահմանված պայմանները չկիրառելու համար:
Տվյալ պարագայում հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշումը՝ Երևանի քաղաքապետարանը դիմել է ՀՀ կառավարությանը՝ թույլատրելու չկիրառելու Կարգի 56-րդ կետի 3-րդ ենթակետի պահանջները: 

	3. Հայաստանի Հանրապետության Վարչապետի աշխատակազմ
	23.08.2023թ.

	
	№ 02/16.4/29047-2023
Ընդունվել է, նախագիծը լրամշակվել է

	1. Նախագծի 2-րդ կետն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 6-րդ մասը, համաձայն որի՝ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:

	1․  2-րդ կետը հանվել է նախագծից







